
OER IT BOEK

De keet fan Annawdld is in humoristysk boek oer it frije
libben fan in groep jongerein. It is ienfaldich te lézen.

De sinnen binne koart, der steane in protte dialogen yn

en de struktuer is ienfaldich. It ferhaal wurdt beskreaun

Ut ferskillende personaazjes wei. Scheltema seit déroer
dat er in nije generaasje oan it [ézen krije wol. It boek wie
yn 2014 ien fan de fiif nominaasjes foar de Rink van der
Veldepriis. De sjuery skriuwt oer it boek: ‘Hoewol’t it boek
in jongereinboek liket te wézen is it ek seker oansprekkend
foar folwoeksenen. It is echt, suver en emosjoneel heftich,
sa’t elkenien de puberteit Gnderflin hat; it ferhaal lit gjin
lézer (inoandien.’

Omrop Fryslan hat yn 2013 de searje ‘De Keet’ (tstjoerd.
De lokaasje fan de tsiendielige searje is ferlykber mei dy yn
de roman De keet fan Annawdald, mar it ferhaal is oars.

" FREDDY SCHELTEMA

s T W Wy

OER DE SKRIUWER

Libben en wurk

Freddy Scheltema (1960) waard berne yn Easterein.
Scheltema is opgroeid yn de jierren sechstich en wie yn
syn jonge jierren dwers en rekalsitrant; hy waard fan

twa skoallen stjoerd. Stint er wurket, hat er fan alles

dien. Hy wie boarder by de NAM, barkeeper, tsiismakker,
rioelgraver en wurke op in sosjale wurkpleats. Hy is no
amtner en spilet yn in punkband. Yn 2010 ferskynde syn
debdtroman De reiiny, oer de opkomst en (indergong fan in
doarpsband Gt Fryslan. Twa jier letter kaam er mei De keet
fan Annawald.

Scheltema spile yn de bands First Day en Common Brain en
spile as jongfeint yn Splitz. Mei alle popmuzikanten fan syn
bertedoarp makke hy de cd ‘Easterein United’. Ek skreau
er muzyk foar kabaret en revu. ‘Muzyk is myn grutte passy,
sawol rock as klassyk,’ seit hy déroer.

Foar it skoaljier 2023 skreau hy foar it |ésbefoardering-
projekt Lés no it boek Kening van de cross. Noch nea earder
is derin Lés no-boek sa goed ferkocht, in rekéroantal
learlingen fan 5704 brégeklassers op fjirtich middelbere
skoallen hawwe seis wike lang oan de slach west mei it
boek en it byhearrende lesmateriaal.

KOARTE YNHALD

De roman De keet fan Annawdld giet oer de hjoeddeiske
jeugdkultuer en spilet him &f (inder in ploech jongeren

at it fiktive doarp Annawald. Annawald is saai. Der is gjin
snackbar, gjin kafee en gjin jeugdsoas. It iennichste fertier
foar adolesinten is op de |éste sneon fan ’e moanne. Dan
is der in diskoteek of spilet der in bandsje yn it doarpshds.

As Halbe op it idee komt om de 6ftanke karavan dér’t syn
alden ris besocht ha de wykeinen en fakansjes mei troch
te bringen as keet yn te rjochtsjen om har eigen wykeinen
mei op te fleurjen, fynt er dan ek in protte byfal by syn
leeftiidsgenoaten. Se rjochtsje it mei-inoar yn en ha tenei
in plak dér’t se sitte kinne, wat muzyk draaie, bierke derby,
swetse en laitsje. It wurdt it sintrum fan har frije libben.

Yn de ferskate haadstikken |ést oer de aventoeren fan

de jongeren dyt byelkoar komme yn de keet. <De keet

fan Annawdld is in nderhaldend ferhaal, dért humor

en tragyk han yn han geane. Scheltema hat each foar de
Gnwisse, oerdreaune en ferbiten halding fan pubers, sa
eigen oan dizze libbensfaze,’ seit Jaap Krol oer it boek

yn it Friesch Dagblad. Smout en smeuiich fertelt Freddy
Scheltema wat der sa foar en nei yn de keet bart. Mei
humor, flotte dialogen, mar ek each foar tragyk. Werkenber
foar alle jongerein dy’t opgroeie yn in doarp.

PRATE OER IT BOEK

It stellen fan de fraach ‘Wér gong it boek oer?’ is faak net

OAN DE SLACH MEI IT BOEK

sa’n produktive wize om mei learlingen oer in boek te
praten. Sy witte faak de essinsje net goed te beneamen
en ferlieze harsels gauris yn details. In goede metoade
om in berneboek klassikaal te besprekken, is Gintwikkele

troch de Ingelske berneboekeskriuwer Aidan Chambers.
Hy beskriuwt dy yn syn boeken Vertel eens en De
leesomgeving, bondele yn Leespraat, Biblion 2012. De
Vertel eens-oanpak komt derop del dat de learlingen en
learkréft oan ’e han fan de folgjende basisfragen oer it
boek prate, as dat Gt is:

Wat fynst moai/goed oan it boek?

Wat fynst net sa moai/goed oan it boek?

Wat fynst dreech of (indudlik? (Of frjemd, wiene der dingen
dy’t net kloppen?).

Wiene der patroanen/ferbannen? (Dingen dy’t hieltyd
weromkomme yn it boek?).

Set de antwurden fan de learlingen yn stekwurden yn
kolommen op it boerd. Binne der linen te liken fan de
iene nei de oare kolom? Binne der dingen dy’t faker
weromkomme? Falt in bepaald tema of inderwerp op?
Learlingen dy’t oefenje om in boek op dy wize te besjen,
sille letter mear byslindere dingen opfalle.

It boek kin ekstra ta libben komme troch allerhande ferskillende ynfalshoeken en ferwurkingsopdrachten.
De piktogrammen betsjutte: & = groep, Q0 =twatallen, O =yndividueel, =tiid dy’t noadich is

foar de opdracht.

UNTWERPE - meitsje dyn dreamkeet

996

« Tekenpapier

Nedich
Skriuwpapier

« Pinnen
« Potleaden

« Of asdat mooglik is yn it nifellokaal sels bouwe

Halbe wennet yn it tige saaie Annawald. Gelokkich hat hy de keet yn de 6ftanke karavan. In fijn

plak foar him en syn freonen.

Wat soe foar dy de ideale dreamkeet wéze? Beantwurdzje de fragen op wurkbléd 1a. Tekenje of
bou dérnei dyn dreamkeet. Meitsje ek in utnlging en in boadskippelist foar iten en drinken op
wurkbléd 1b. En ferjit fral net in playlist foar Spotify te meitsjen.

RUNTEPETEAR EN SKRIUVE

L&

Nedich
Pinne
Skriuwpapier

Wat is dyn ideale leefomjouwing?

. Praat mei de klasse oer harren leefomjouwing en oer freonskip. Doch dit oan de han fan de fragen

hjirGinder.

. Litlearlingen dérnei yn twatallen in brief skriuwe oan de boargemaster mei déryn harren winsken

foarin goed of ferbettere leefklimaat foar jongerein. Déryn meie se alles sizze of winskje, out of
the box. Fan in grutte klup mei 9 ferdjippingen oant en mei in skatebaan, fan in popoadium oant
en meiin grut bosk. Lit se de brief yn it Frysk skriuwe. Let net op stavering by it beoardieljen
dérfan, it giet hjir om it proses fan frij tinken en wurden jaan oan winsken en dy omsette yn
skriuwtaal.

. Ndgje ta beslut twa of trije learlingen Gt om de brief foar te lezen.
. Besprek koart wat sy fan de opdracht flinen.

Wennesto yn in stéd of yn in doarp, of op it plattelan?

Hoe fermakkesto dy dér?

Is dyn wenplak wolris saai?

«  Wannear wol?

« Wannear net?

Asto de boargemaster in foarstel dwaan meist oer watsto feroarje wolst foar jongerein yn dyn
wenplak, wat soe dat dan wéze?

Wat soesto dwaan ast opgroeie soest yn in saai plak as Annawald?

Soesto mei dyn freonen ek in keet ynrjochtsje?

Wat soest dan yn sa’n keet dwaan?

Muzyk 6fspylje? Sels muzyk meitsje? Feestjes? Bier? Shotjes? Blowe? Smoke? Dyn dreamfrou/-
jonge atnigje?

Wat betsjut freonskip foar dy?

Hoe bisto der foar in freon as hy of sy it dreech hat?

Wat hasto nedich fan freonen asto it dreech hast?

FOARLEZE EN TEATERLEZE

L&

By dizze opdracht [&st earst in stikje foar Gt it boek. Oanslutend lést in groepke fan fiif learlingen
in petear foar yn de foarm fan tedterlézen. Lit se ek farianten dérop dwaan, sadat se (inderfine wat
yntonaasje en mimyk dogge mei taal en ferhaal.

. Lés dizze séne Ut it boek foar. Of lit it troch twa learlingen foarléze.

Trije jonges stean tsjin in stek mei de réch yn ’e wyn. Se stoarje nei it fjoer. Der wurdt net

praten. Jeroen de Vries besiket in sjekje te draaien. Syn hannen binne wyt fan it focht en de

kjeld. Mei muoite kriget er it papier om de tabak. Hy blicht foaroer foar mear lijte om de peuk oan
te stekken. Hy besiket it trije kear en dan sit de bran der yn. Njonken him nimt Halbe Boersma in
slok fan syn fleske bier. Syn holle is ferskile yn de kapusjon fan it giele oaljepak. De boeresoan hat
hege swarte rubberen learzens oan en skopt wat gedachteleas yn de trochwiete klaai.

Hy tinkt nergens oan. Halbe hat de gave, it talint om de holle hielendal leech te meitsjen. Eltsenien
is wolris 6fwézich mar Halbe kin him kompleet 6fslute. It is krekt as hat er in knop wérmei’t er

it ferstan folslein stilsette kin. Der komme dan gjin bylden, geuren of kleuren by him binnen: it
absolute neat. Dat gebeurt op de meast (inwierskynlike mominten: in grotfolle diskoteek of op de
trekker yn 't lan. Foarich jier wie er, inder it meanen mei de syklomeander rjochttroch de sleat
ynriden. Samar.

Syn heit, dy’t de ravaazje oerseach frege him: ‘Wiest yn sliep fallen?’

Mar Halbe hie antwurde: ‘Nee, ik tocht efkes nergens oan.’

Faak wurdt dizze boeresoan kwalifisearre as simpel, mar dat docht him gjin rjocht.

Rinze Oppedyk flybket yn de modder. Rinze flybket altyd. It is in soarte fan senuwtik, in
gewoante. It is steurend asto mei him stietst te praten, mar de maten binne der oan wend. Hy
docht dy smoarge oanwenst gelokkich bltendoar, al is it him in kear (intkommen yn in fol

kafee. Dat hat in pynlike les west.

Print wurkbléd 2 fiif kear Gt. Lit de learlingen no teaterleze. Leafst foar de klasse, steand. Fansels
kin in jonge de tekst fan in famke dwaan en oarsom.

Lit it se de tekst earst gewoan foarléze.

Daach se dérnei Gt om it op in hiel oare wize foar te |ézen. Bygelyks:

Laitsjend.

Glimkjend.

Gllend.

Drovich.

Flusterjend.

Lilk.

Mei de réch nei de klasse.

Fier rjochtop.

Mei kriime skouders en de holle nei (inder, hiel stadich [éze.

Sa kinne de foarlézers en de harkers (inderfine dat tekst folle mear is as wurden allinne.

SKRIUWE - akrostichon

Q

D

(15) .

Nedich:
Pinne/potleaden
Skriuwpapier
Tekenpapier

Freonskip is in wichtich tema yn De Keet fan Annawald. Freonskip is dan ek wichtich yn it echte
libben.
Hoe goed kensto dyn freon? Skriuw it op troch de folgjende stappen te beantwurdzjen.

Meitsje in akrostichon fan in freon. In oar wurd foar akrostichon is nammedicht of letterfers.
Ek it Wilhelmus is in akrostichon.

Opdracht: Hoe goed kensto dyn freon(din)? Kom der stapke foar stapke achter.
Meitsje in wurdweb. Set yn de midden fan in wyt papier de namme fan dyn freon(din). Skriuw

déromhinne alles wat mei him/har te meitsjen hat. Sport, hiisbist, favorite boek, bruorren/susters,
favorite drankje, wenplak, soart hlis, games, karaktereigenskip ensfh.

. Skriuw de namme fan dyn freon(din) no Ginder elkoar op op lijntsjespapier. Sjoch ek it foarbyld op

wurkbléd 3a en 3b.

. NB hat hy/sy in koarte namme? Skriuw dan ek de efternamme of in twadde namme der by op.
. Skriuw by eltse letter in sin dy’t wat fertelt oer dyn freon(din). Sjoch ek de foarbylden op

wurkbléd 3a en 3b.

. Lit nei 5 minuten ien of twa flugge learlingen foarléze wat sy hawwe. Dat helpt de oaren op gong,

sa krije learlingen ideeén.

Tialda, sa hjit ik

Itisin dlde Fryske namme

Atletyk ha ik dien slint myn sande
Lézen fan in boek doch ik elke dei
Dochters haw ik, wol twa!
Ambassadeur fan Fryske berneboeken

SKRIUWE - aventoer

Q

D

Eventueel yn twatallen

Nedich:
Skriuwpapier
Pinne

Lés indersteande foar.
Lit dérnei de learlingen sels in ferfolch skriuwe.
Lit trije learlingen foarléze wat se skreaun ha, fansels op frijwillige basis.

Yn in keet silst altyd wat belibje. Hear mar.

Skriuw op hoe’t dit 6frinne sil ... It mei grappich wéze, fantasy, horror, hiel spannend, nuver: watst
mar wolst. It is hielendal dyn ferhaal!

Der wurdt kloppe oan de doar fan de alde keet. Trije doffe lGden.

Mei in skok komt Elske oerein. Dat hie se net dwaan moatten, it is krekt oft ien mei in bokswant in
klap oan de binnenkant fan har skedel jout.

Mei knipperjende eagen sjocht se om har hinne. Op de oare bank leit Bert yn in djippe sliep. De
fierste grutte rotweiler leit as in plumpudding foar de doar yn in swiere koma, it skom op de
bek. Posters fan Hlinekop, motorcross en bierreklames. It liket op de keet fan Peter en Doeke,
teminsten, sa seach it der(t op harren TikTokposts. Peter en Doeke, dy twa kriminele broers. No
fucking way dat dy har oait stean seagen. Dat sy en Bert hjir lizze moat in fersin wéze. In hiel grut
fersin ...

Klop klop klop

Se skoddet Bert hinne en wer. ‘Wekker wurde,’ flisteret se. ‘Der kloppet ien oan. Wat moatte wy
no?’

De doarkruk giet stadich nei Ginderen. De hiin iepenet ien each. Fan skrik skopt Elske in rige
bierfleskesom ...

Dan...

UNTWERPE

meitsje dyn dreamkeet

Betink dyn eigen dreamkeet. Hoe? Troch de folgjende fragen te beantwurdzjen.
Ast alle antwurden ynfolle hast, kinst oan de slach. Tekenje of knutselje no dyn dreamkeet.

Fragen

Hokker meubels moatte deryn komme?




UNTWERPE

meitsje in utniiging, boadskippelist en playlist

Meitsje no in Utnlging foar elkenien dy’t komme moat. Skriuw in tekst wértroch’t gjinien dit misse wol.
Betink der ek in passend byld by, dat kin in 6fbylding wéze fan ynternet.

UTNUGING

BOADSKIPPELIST PLAYLIST




FOARLEZE EN TEATERLEZE

Personaazjes: Halbe. Rinze. Freek. Femke. Jeroen.

Halbe: ‘Dér silst him ha.’ [lit in boer]

Rinze: ‘Trije oeren te let: it falt my noch ta’’

Freek: ‘Isit wurk al klear?’

Rinze: ‘Bist let, Freek.

Freek: ‘Ik hie ... Ik hie drokte.’

Femke: ‘Drokte. Sa kinne je it ek neame.’

Freek: ‘Dat fjoer, in fette brénbulte.’

Rinze: ‘Fikky is de hin fan in pyromaan.’

Freek: ‘Foel it 6f?’

Rinze ‘Wat?’

Freek ‘It 6fbrekken?’

Halbe: ‘Neuh, we hienen de wanden samar om. Allinnich de bar gie dreech.’
Freek: ‘De boaiem wie aardich ferrotte, tink?

Halbe: ‘Och.’

Freek: ‘En myn gitaar?’

Rinze: ‘Eh, dy is sneuvele.

Freek: ‘Okee.

Rinze: ‘De televyzje en de stereo stean yn ’e skuorre. Ast der belang by hast ...
Freek skoddet de holle. ‘De foto’s. Wér binne de foto’s bleaun?’
Halbe; ‘Dy lizze op de kaarttafel. Ek yn ’e skuorre.

Rinze: ‘Gelukkig hebben we de foto’s nog.’

Freek: ‘Bliuwe jim hjir?’

Jeroen: ‘Lit s mar nei de skuorre gean.’




WURKBLED 3A = DE KEET FAN ANNAWALD

SKRIUWE

akrostichon

WURKBLED 3B - DE KEET FAN ANNAWALD

SKRIUWE

akrostichon

